
1

Itorero ry’!ukuri waribona ute?

2

Hari ubwo wigeze wibaza impamvu hariho amadini 
menshi? Umuturage usanzwe ntamenya 
kuyatandukanya. Amenshi yigisha ko ari yo yonyine ari 
mu kuri. Hari ubwo waba waribajije idini ryigisha 
kandi rikizera ukuri kw’!Imana?

3

Nshuti, Bibliya iradufasha gusubiza icyo kibazo. Mu 
gihe isi irimo urudubi rw’!amadini, ijambo ry’!Imana 
ryadufasha gutandukanya ukuri n’!ibinyoma.

4

Ingingo tugiye kwiga iravuga ngo “ Kuki hariho 
amadini menshi?” 

5

(Isomo: Amosi 3:7)"
“Nukuri, Uwiteka Imana ntizagira icyo ikora,” ni ko 
Bibliya ivuga, “itabanje guhishurira abagaragu bayo 
b’!abahanuzi ibihishwe byayo.” "
Amos 3:7.

6

Videwo y’!amasegonda 4)"
Reka tugane ijambo ry’!Imana. "
Mwibuke ko igitekerezo cy’!umuntu ku giti cye atari cyo 
ngombwa keretse gishyigikiwe na Bibliya. "
Iyo bihuje, ndabyizera."
 Iyo bitandukanyena Bibiliya, biba atari ibyanjye!

7

Dutangirire icyigisho cyacu mu gitabo giheruka ibindi 
muri Bibliya aricyo -- Ibyahishuwe. "
Ibyahishuwe, mu gice cya 6, havuga abagendera ku 
mafarashi

8

Abo banyamafarashi bagereranya ibihe bitandukanye 
by’!amateka y’!idini rya Gikristo. Muri ibyo bihe ni 
mwo amatorero menshi yagiye avuka.

9

(Isomo: Ibyahishuwe 6:1)"
Nuko mbona umwana w’!intama amena kimwe muri 
ibyo bimenyetso bifatanije cya gitabo;

10

numva kimwe muri bya bizima bine kivuga ijwi  
nk’!iry’!inkuba kiti: ‘ngwino’.”  "
Ibyahishuwe 6:1 "
Amateka y’!ubukristo agagagarira muri iki gice cya 
gatandatu.

11

(Isomo: Ibyahishuwe 6:2)"
Ngiye kubona mbona ifarashi y’!umweru, kandi 
uyicayeho yari afite umuheto; ahabwa ikamba  nuko 
agenda anesha kandi ngo ahore anesha.

12

nuko agenda anesha kandi ngo ahore anesha”.  "
Ibyahishuwe 6:2.

13

Ni ukuvuga ko itorero rya mbere ari itorero rifite 
kwizera kunesha. Rigereranwa n’!ifarashi y’!umweru. 
Uwo mweru ugereranya kwizera kuboneye, kutanduye.

14

Byari byiza by’!agahebuzo ku babayeho mu kinyejana 
cya mbere, Yesu Akimara kuzamuka mu ijuru bagize 
icyo baturusha.

15

Abigishwa bari buzuwemo n’!ubutwari bwinshi no 
kwizera kwinshi, kuko babanye kandi bakagendana na 
Yesu.  Bamwiboneye Azuka, Azamuka mu ijuru, Bari 
bazi ko Azagaruka. Bari bizeye mu mitima yabo 
badashidikanya ko amasezerano ye azasohora.

16

Amavamuhira n’!ubwuzu bwinshi byabateye 
gushishikara mu gukwiza ubutumwa aho bashoboraga 
kugera hose.

17

(Isomo: Abakorosayi 1:21 -23)"
Bakwije ubutumwa mu isi yari izwi icyo gihe. Paulo ati:"
 “Namwe abari baratandukanijwe n’!Imana kera, 
mukaba mwari abanzi bayo mu mitima yanyu no 
kubw’!imirimo mibi,

18

none yiyungishije namwe

19

urupfu rw’!umubiri we ngw’!abashyire imbere yayo 
muri abera,

20

n’!abaziranenge mutagawa.

21

niba muguma mu byo twizera, mwubatswe neza ku 
rufatiro,

mutanyegenyega, kandi mutimurwa ngo muvanwe mu 
byiringiro biheshwa n’!ubutumwa mwumvise,

23

bwabwirijwe mu baremwe bose, bari munsi y’!ijuru, ari 
bwo njyewe Paulo, nahindukiye umubwiriza wabwo.” "
Abakolosayi 1:21-23.

24

(Isomo: Ibyakozwe n’!Intumwa 5:14)"
“Nyamara abizeye Umwami Yesu bakomezaga 
kubongerwaho,abantu benshi b’abagabo n’abagore.”"
  Ibyakozwe 5:14."
 Igitabo cy’!Ibyakozwe n’!Intumwa kivuga ko abantu 
benshi babatizwaga buri munsi.

25

(Isomo: Ibyakozwe n’!Intumwa 2:27)"
“...Kandi uko bukeye, Umwami Imana ikabongerera 
abakizwa” Ibyakozwe n’!Intumwa 2:47. "
 Itorero ryari umubiri wa Kristo.

26

Benshi babatirijwe muri Yesu. Babatirijwe mu mubiri 
we ari ryo torero.  Abigishwa ba mbere bari bitaye 
kubera Yesu indahemuka. Igihe abigishwa babuzwaga 
kwigisha mu izina rya Yesu, Bibliya iravuga ngo: 

27

(Isomo: Ibyakozwe n’!intumwa 5:29)"
“Petero n’!izindi ntumwa barabasubiza bati: Ibikwiriye 
ni ukumvira Imana kuruta abantu.”"
 Ibyakozwe  5:29."
Icy’!Ingenzi kwari ugukora ibyo Imana Yavuze biruta 
gukurikiza imihango yashyizweho n’!abantu.

28

Bari bafite kwizera kuboneye kuko babanaga na Yesu.  
Ibyo bizeraga ni bimwe n’!ibyo Yesu Yizeraga. Bigishaga 
ibihwanye n’!ibyo Yesu Yigishije.

29

Bene uko kwizera niko natwe tugomba kugira. Kwizera 
gucishije make, kuboneye, gutegereje kugaruka kwa 
Yesu. "
Kwizera gukwirakwiza ubutumwa bwiza bw’!agakiza, 
ku nshuti no ku baturanyi, kugeza ku mpera y’!isi. "
Kwizera gusohoza inshingano yo kubwiriza ubutumwa 
Yesu yatanze. "
 Kwizera kuboneye."
Uku niko kwizera abizera bo mu kinyejana cya mbere 
bari bafite.

30

Itorero rya mbere ryo kwizera kunesha rigereranwa  
n’!ifarashi y’!umweru."
Igihe cy’!iryo torero cyarangiye mu mwaka w’!i 100 
nyuma yo kuvuka kwa Kristo. 

31

Yohana yabonye iki ubwo Yesu Yamenaga ikimenyetso 
cya kabiri? 

32

 “Isomo: Ibyahishuwe 6: 4)"
Nuko haza ifarashi itukura cyane. Uyicayeho ahabwa 
gukura amahoro mu isi,

33

ngo bicane, kandi ahabwa inkota ndende” "
Ibyahishuwe 6:4."
"
Hano dufite kwizera kwisize amaraso.

34

Tuzi yuko nyuma y’!umwaka 100 Nyuma yo kuvuka  
kwa Kristo,  Abakristo batangiye kwirukanwa i Roma, 
aho bicirwaga, kandi benshi muri bo bagaburiwe 
ibisimba, mu mazu y’!imikino mu gihe cy’!ubutegetsi 
bwa Roma mpuzabihugu.

35

Icyo gihe itorero rya gikristo ryarahagorewe cyane.  
Ariko ibyo ntibyabujije Itorero gukura. Umwe mu 
banditse ku mateka y’!icyo gihe yavuze ko amaraso 
y’!abakristo ari nk’!imbuto. Uko abantu bapfaga bamaze 
kwiyegurira Yesu basaga n’!aho basize babibye imbuto, 
zeragamo abandi bo kubasimbura.  Inkuru nziza 
y’!agakiza yasakaye aho Roma yategekaga hose ndetse 
no kugera aharangwaga abantu hose muri icyo gihe.

36

Nuko rero ifarahi itukura igereranya kwizera kwisize 
cyangwa kwandujwe n’!amaraso. Ikimenyetso cya kabiri 
kigrerenya Itorero ryo mu myaka kuva mu 100 nyuma 
y’!ukuvuka kwa Kristo kugeza 323 nyuma y’!ukuvuka 
kwa Kristo.

37

(Isomo: Ibyahishuwe 6:5)"
Nuko Yesu amena ikimenyetso cya gatatu -- ari cyo 
kigereranya, igihe cya gatatu cyo mu mateka y’ Itorero. "
“Amennye ikimenyetso cya gatatu, numva ikizima cya 
gatatu kivuga kiti ‘ngwino’.

38

Nuko ngiye kubona mbona ifarashi y’!umukara. Kandi 
uwari uyicayeho yari afite urugero rw’!indatira 
(umunzani) mu ntoke ze.” Ibyahishuwe 6:5.

39

Iyi farashi y’!umukara igereranya kwizera 
kw’!imberabyombi. 

40

(Isomo: Ibyakozwe n’!Intumwa 20: 29, 30)"
“Nzi yuko ni mmara  kuvaho, amasega aryana 
azabinjiramo, ntababarire umukumbi.

41

Kandi muri mwe ubwanyu hazaduka abantu bavugira  
ibigoramye, kugira ngo bakururire abigishwa inyuma 
yabo."
 Ibyakozwe n’!Intumwa 20: 29, 30."
Iki cyabaye igihe kibabaje cyane mu mateka y’!itorero 
rya gikristo.

42

Ni igihe cy’!imbera byombi, ubwo ubupagani 
bwifatanyaga n’!ubukristo.  Danieli yari yarabihanuye.

43

(Isomo: Danieli 8:12)"
Izo ngabo hamwe n’igitambo gihoraho  bihanwa mu 
butware bwaryo ku bw’igicumuro.

44

Kandi iryo hembe rito iby’ukuri ribijugunya hasi, 
rikajya ribasha ibyo rigambiriye.” Danieli 8:12.

45

Igihombo gikomeye ni uko muri icyo gihe, ukuri 
kwatakaje rimwe mu mahame yakwo y’!ingenzi, ariryo 
gukizwa no kwizera  Yesu gusa.  Kwizera Yesu 
kwasimbuwe n’!amabwiriza ya Kiliziya.

46

Niba wibuka ibyo twize mbere, Bibliya yigisha ko 
agakiza ari impano itangirwa ubuntu. Ni impano, kuko 
twese twakoze ibyaha, bityo tukaba tudakwiriye ako 
gakiza. Ikidukwiriye ni urupfu, kuko ibihembo 
by’!ibyaha ari urupfu. Ariko impano y’!Imana ni 
ubugingo budashira.

47

Yesu Yadupfiriye tukiri abanyabyaha.  Muri make, ubwo 
ni bwo butumwa bwiza.



22 – Hitamo Imara Ipfa

8

48

Kugira ngo twakire iyo mpano, icyo dukeneye ni 
ukurarika Yesu ngo Aze mu mitima yacu.

49

Nuko ahita atubabarira ibyaha byose.

50

Ubwa kabiri aduha imbaraga zo kutongera gukora 
icyaha. Azaduha imbaraga zo kugera ikirenge mu cye.

51

Ariko uku kuri kworoheje ku agakiza, ubu butumwa 
bwiza bworoheje nkuko buri muri Kristo, byavanzwe 
n’!ibitari ukuri, bisimbuzwa amabwiriza yashyizweho 
na Kiliziya.

52

Mu cyimbo cyo kugenda ushize amanga ugana ku ntebe 
y’!ubuntu bw’!Imana kugira ngo ugirirwe ubuntu 
n’!imbabazi, wature ibyaha nkuko Bibliya yigisha, 
abakristo bigishijwe kugura imbabazi z’!ibyaha byabo. 

53

(Isomo: 1 Yohana 1:9)"
Ariko Bibliya iravuga ngo: “Ariko nitwatura ibyaha 
byacu, niyo yo kwizerwa kandi ikiranukira 
kutubabarira ibyaha byacu, no kutwezaho gukiranirwa 
kose.”"
 1Yohana 1:9

54

Abakristo bigishijwe ko bagomba gusanga Padiri.  
Bagombaga kujya ku muntu.  Ntibari bakigenda 
bashize amanga ngo bagane intebe y’!ubuntu 
bw’!Imana.  Agakiza gahinduka ingorabahizi. Nuko 
abantu bapfakwemera ayo maburakindi kuko bari 
badafite Amagambo y’!Imana.

55

Muri icyo gihe, gutunga ijambo ry’!Imana byari 
bibuzanijwe n’!itegeko. Amacapiro yari atarabaho.  
Byari biruhije rero kugira nibura igipande 
cy’!Ibyanditswe byera. Benshi bemeraga ibyo abayobozi 
b’!itorero bababwiye. Maze imyizerere ya gikristo 
iragenda irazamba. 

56

Ihame rya kabiri rya Bibliya ryazahaye ni iryerekaranye 
no gusenga. Mu cyimbo cyo gusenga Umuremyi, abantu 
bayobotse ibibazanyo by’!ibiti n’!amabuye. Mu 
mategeko cumi, hari aho Imana Ivuga Iti: 

57

(Isomo: Kuva 20: 4, 5)"
“Ntukiremere igishushanyo kibajwe, cyangwa igisa 
n’!ishusho yose iri hejuru mu ijuru,

58

cyangwa igisa n’!ishusho yose iri hejuru mu 
ijuru,cyangwa hasi ku butaka, cyangwa mu mazi yo 
hepfo y’!ubutaka;

59

Ntukabyikubite imbere, ntukabikorere: kuko Uwiteka 
Imana yawe, ndi Imana ifuha,

60

mpora abana gukiranirwa kwa ba se nkageza ku 
buzukuruza n’!ubuvivi bw’!abanyanga.”  "
Kuva 20: 4,5.

61

Muri icyo gihe nibwo amashusho yariho acengera mu 
itorero. Mu mategeko cumi hemeza nta kujijinganya ko 
ari amakosa gusenga ikindi kintu cyose kitari Imana, ko 
ubwayo ariyo Yonyine Ikwiriye gusengwa.

62

Irindi hame rya gatatu rya Bibliya ryafashwe nabi muri 
ibyo bihe ryerekeye ku itegeko rya kane no ku munsi 
wo kuramya Imana."
Reba uko Bibiliya ivuga uko Danieli byamugendekeye 
ubwo yabyerekwaga:

63

(Isomo: Danieli 7:15)"
Njyewe Daniel ibyo neretswe bintera agahinda mu 
mutima, birambabaza cyane.” "
Daniel 7:15.

64

Mwabonye uko Konstantine yashyizeho itegeko rya 
mbere ryubahiriza umunsi wa mbere. Itegeko rivana 
gusenga guteganijwe ku Isabato y’!umunsi wa 7, 
rikawushyira ku munsi wa mbere w’!icyumweru.

65

(Isomo: Yohana 14:15)"
Ibuka ko Yesu yavuze ngo “nimunkunda, muzitondera 
amategeko yanjye.” "
Yohana 14:15. Nyamara muri icyo gihe cyo kwizera 
gufashe imbu zombi , gukunda Yesu byarakonje, benshi 
bikurikirira imihango mu cyimbo cyo gukurikira Imana.

66

Kiliziya yadohotse ku ihame ryerekeye Isabato, 
igerageza guhindura umunsi wo gusenga. Tariki 21 
Gicurasi, 1995 ikinyamakuru gatolika cyitwa ‘Umurinzi’ 
cya Kiliziya yitiriwe Mutagatifu Gatarina cyagize kiti: 

67

 “Ahari, mu bintu Kiliziya yahinduye, ikirusha ibindi 
kugaragaza ukwihandagaza kwayo cyabaye mu 
kinyejana cya mbere, ku ngingo yerekeye: Umunsi 
wera,

68

Isabato yarahinduwe, irimurwa; ivanwa ku munsi wa 
karindwi, ishyirwa ku munsi wa mbere... hadakurikijwe 
amabwiriza yo mu Byanditswe, ahubwo hakurikijwe 
ubushobozi Kiliziya ubwayo yiyumvamo...

69

Abantu batekereza ko Ibyanditswe ari byo kami ka 
muntu mu by’!iyobokamana, niba bashyira mu gaciro, 
bagombye guhinduka Abadivantisiti b’!umunsi wa 
karindwi, bityo bakajya beza umunsi wa karindwi.” 

70

Kujya gusenga ku cyumweru si byo Bibliya yigisha. 
Impuguke ku isi yose zibyemeza zityo!

71

Nkuko twabibonye, guhindura umunsi wo kuramya 
Uhoraho byazanwe n’!umwami w’!abami Konstantino 
wategekaga ingoma y’!Abaroma, mu mwaka wa 320 
Nyuma ya Kristo maze na Kiliziya irabyemera. 

72

Nshuti zanjye, niba dushaka gukora ibyo Bibliya ivuga, 
twagombye kuba Abadvantisiti b’umunsi wa karindwi! 
Muri ibi bihe turimo byo kurumira habiri cyo gufata 
imbu zombi, umunsi wa gipagani w ‘izuba wafashe 
umwanya Bibliya yageneye Isabato Yera.

73

Amateka y ‘Itorero ry’!Iburasirazuba, (Igitabo cyitwa 
The History of the Eastern Church ) urupapuro rwa 184, 
handitse ngo:"
“Ibikoroto bya Konstantino mu ruhande rumwe 
byanditsweho inyuguti zigize izina rya Kristo; ku rundi  
ruhande hari ishusho y’!ikigirwamana zuba...,

74

Bisa n’!aho atatinyutse kwigobotora ubuhake 
agengwamo n’!urumuri rushashagira.”   Mbese ntibiteye 
amatsiko?

75

Imana Yagaragarije mu mategeko yayo ibi bikurikira:

76

(Isomo: Kuva 20:11)"
“Kuko iminsi itandatu ariyo  Uwiteka yaremeyemo 
ijuru n’!isi n’!inyanja n’!ibirimo byose,

77

akaruhuka kuwa karindwi. Ni cyo cyatumye Uwiteka 
aha umugisha umunsi w’!isabato akaweza.” "
Kuva 20:11.

78

Ubushake bw’!Imana buragaragara.  Ishaka ko abantu 
bayo  bubahiriza Isabato y’!umunsi wa karindwi.  
Uhereye mu ntangiriro, Bibliya ivuga ngo: 

79

 “Imana iha umugisha umunsi wa karindwi, iraweza.

80

Kuko ariyo Imana yaruhukiyemo imirimo yakoze 
yose.”"
 Itangiriro 2:3

81

Niba Imana umuremyi

82

Yarahaye umugisha umunsi runaka,

83

Ikaba Yaritoranirije umunsi runaka,

84

niba yarejeje umunsi runaka gusumba indi minsi, 
yemwe nshuti zanjye, umuntu nta burenganzira afite, 
nta n’!ububasha afite bwo kuwuhindura. Hazamo 
ikibazo cyo kuramya, ikibazo cyo kumvira; ari 
ugukurikira imihango cyangwa gukora ibyo Imana 
Yavuze.

85

Icyo rero cyabaye igihe cyo kudohoka. Kwizera 
kw’!itorero kwadohotse kuva mu mwaka wa 323 nyuma 
yo kuvuka kwa Kristo kugeza muri 536 nyuma yo 
kuvuka kwa Kristo.

86

Reka tugere ku gihe cya kane cy’!amateka y’!Itorero, ari 
cyo kigereranwa n’!ifarashi y’!igitare igajutse.

87

(Isomo: Ibyahishuwe 6: 7, 8) "
Umwana w’intama amennye ikimenyetso cya kane 
numva ijwi ry’ikizima cya kane kivuga kiti ‘ngwino:

88

Nuko ngiye kubona mbona ifarashi y’!igitare igajutse. 
Kandi uyicayeho yitwa Rupfu, kandi Kuzimu 
aramukurikira.

89

nuko bahabwa ubutware bwa kimwe cya kane cy’!isi, 
ngo babicishe inkota, 

90

n’!inzara n’!urupfu, n’!ibikoko byo mw isi.”"
 Ibyahishuwe 6:7,8.

91

Ukwizera gupfuye ni cyo kimenyetso cya kane.  Icyo 
gihe habayeho ukwifatanya kwa Kiliziya na Leta.  
Ubwami butagatifu ngengabihugu bwari bumaze 
gukura maze bukomatanya idini na politike. Na n’!ubu 
idini na politike byunze ubumwe.

92

Itegereze amagambo akurikira. “Ubukristo buhinduka 
idini ryemewe, busimbura ubupagani, mu bwami 
mpuzabihugu bwa Roma.

93

Ubukristo, uko bwabayeho mu bihe by’!umwijima, 
bwakwitwa ‘ubupagani bubatije’. “"
 -  (Byavuye mu gitabo cyitwa Amateka y’!Itorero, 
ikinyejana cya 2, igice 2, umugabane wa 7.

94

Wibuke ko icyo gihe, byari bibuzanijwe ko abantu 
bashyikira Ijambo ry’!Imana; kandi nkuko twabivuze, 
amacapiro yari atarabaho.

95

Ubantu bakurikiraga imigenzo n’!imihango ya gipagani 
yari yaracengeye mu Itorero. Ibi tuvuga, amateka 
arabyemeza.

96

(Video y’!amasegonda 7) Itorero rya Roma niryo dini 
ryonyine ryariho. "
Tubibutse kandi ko ibi tuvuga atari ibyo gusebya 
abantu; ahubwo gahunda bayobotse, uko iteye ubwayo, 
niyo tubonamo amakemwa. "
Ku isi hariho ababikira, abapadiri b’!idini rya Gatolika 
n’!abayoboke benshi b’!imfura bo muri iryo dini; 
bakunda Yesu kandi bashaka ukuri. "
Birakwiriye rero gusobanukirwa n’!impamvu turi aho 
turi, ubu.

97

Iki cyari igihe kibi cyane cyo kudohoka, igihe kiruhije 
cyane cy’!akarengane k’!ubwoko bw’!Imana.

98

Ni yo mpamvu icyo gihe cyitwa “Ibihe by’!umwijima.”  
Abakristo miliyoni 50 barishwe bahowe kwizera kwabo.

99

Hano, reba intambwe zerekeza ku kudohoka:

100

imigenzo,

101

ukwicuza ibyaha,

102

no kubabarira ibyaha byacengeye muri Kiliziya. Abantu 
bashoboraga gutanga amafaranga, bakagura imbabazi, 
ngo bene wabo bave muri Purugatori, cyangwa 
washoboraga gutanga amafaranga ugahabwa 
uburenganzira bwo gukwepa purugatori mu gihe cyo 
gupfa. "
Urwo na rwo ni urugero rw’!ubupagani mu itorero rya 
gikristo.

103

Ijambo ry’!Imana ntiryigisha purugatori. Amashusho, 
yinjiye  mu itorero, inzego za Kiliziya, n’!amahame 
yishyiriyeho, byaracengeye.  Umuntu yabaza ati: None 
se ukuri kw’!Imana kuzakomeza gukandagirwa 
ubuziraherezo? Igisubizo ni Oya. Ahubwo umucyo 
w’!ukuri uzatamurura umwijima. Kandi abantu bazatera 
intambwe bongere bavumbure ukuri kwazimiye muri 
bya bihe by’!umwijima.

104

Mu gihe cy’!ubugorozi ukuri kuboneye kwa Yesu 
kwatangiye kujya ahagaragara.

105

Abafashe iya mbere mu gutera intambwe bava mu bihe 
by’!umwiijima ni abitwa Abavoduwa, ahagana mu 
myaka 1400. 

106

Bongeye kuvumbura ijambo ry’!Imana ari ryo Bibliya. 
Bibliya ni ingenzi. Ijambo ry’!Imana ritariho, inzandiko 
z’!urukundo zirimo ntizibeho, ntawamenya aho 
yerekeza ubu buzima.

107

Mu majyaruguru y’!Ubutaliyani, havugwa 
Abawalidensi ( Abavoduwa) bizeraga Bibliya. 
Bakopororaga Bibliya n’!intoke, maze ibice byayo 
bakabiha abana babo, maze ibyo bibondo bigakwira mu 
migi minini y’!i Burayi, byitwaje iryo jambo ridodeye 
mu myenda yabo. Maze bagashyikiriza iyo mirongo yo 
muri Bibliya inshuti basanze mu isoko cyangwa muri za 
Kaminuza.

108

Ariko rero kwabaga kwigerezaho, uwaramukaga 
afashwe, bamuzirikaga ku giti bakamutwika. Nubwo 
benshi bajimije ubuzima bwabo, Abawalidensi  
babonaga ko kuri bo ari amahirwe ko umurimo 
w’!Imana wakomeza kubaho. 

109

Nyuma y’Abawalidensi, hadutse umugorozi wiyigishije 
Bibliya mu mugi witwa Purage uwo ni Yohana Husi. 
Yohana Husi hamwe na mugenzi we witwa Yoramu, 
bavumbuye igitekerezo kivuga ko kumvira Imana ari 
byo byiza kuruta kumvira itorero cyangwa umuntu.

110

Bitewe no guhagarara batajegajega ku ngingo yo 
kumvira, bitewe no kwizera ko ibyo Imana Idusaba ari 
byo bigomba gukorwa mu cyimbo cyo gukurikira 
imihango y’!itorero, baratwitswe, barapfa; umuyonga 
wabo ujugunwa mu mugezi utembera mu nyanja ya 
Mediteraniya. Hari inyigisho zitari nke ubugorozi 
bwakwije ku isi yose.

111

Husi na Yoramu bamaze kuzirikwa ku nkingi no 
gutwikwa, mu Budage hadutse uwitwa Maritini Luteri. 
Ihame ryo muri Bibliya  yavumbuye ni ugukizwa 
n’!ubuntu bwonyine.

112

Hari ababajije ngo ni kuki Luteri atavumbuye amahame 
y’!ukuri yose yari yaribagiranye mu bihe by’!umwijima?  
Bibliya irasubiza:

113

(Isomo: Yohana 16:12)"
Ndacyafite ibyo kubabwira byinshi, ariko ubu 
ntimubasha kubyihanganira”. Yohana 16:12.

114

Gutahura amahame y’!ukuri  yo muri Bibliya 
yibagiranye byatwaye igihe. Byagiye biza intambwe ku 
yindi.  Byadutwaye imyaka amagana kugira ngo 
dutakaze kwizera kwa Yesu mu bihe by’!umwijima. Na 
none kongera kuvumbura ayo mahame y’!ukuri  
byagombaga gutwara imyaka n’!imyaka. 

115

Luteri amaze gupfa, abamukurikiye bashingiye ku 
nyigisho ze, maze bahanga Itorero ry’!Abaluteriyani.   
Kuri bo ubugorozi bwa Luteri bwahagaze akimara 
gupfa.

116

Nyuma y’!Ubudage tujye i Geneve (soma jeneve), mu 
Busuwisi. Aho turahasanga umunyeshuri wa Bibliya 
witwa Yohana Calvin (soma Kaluvini)

117

mu kwiyigisha kwe, yavumbuye igitekerezo gikurikira: 
Abakristo ntibagirirwa gusa ubuntu n’!imbabazi, 
bituma begera intebe y’!ubuntu badatinya; ahubwo no 
gukurira muri Kristo ni ingirakamaro cyane kuri bo.

118

Nuko rero Kaluvini yigishije inyigisho yo gukura, ibyo 
bamwe bita “ukwezwa”. Iyo twakiriye Yesu, aduha 
ubushobozi bwo gutsinda icyaha.

119

Kaluvini amaze gupfa, abayoboke be bashingiye ku 
nyigisho ze bashinze itorero ry’!Abaperezibiteriyani. 
Urareba rero ko, nubwo ukuri kwazimiriye  mu bihe 
by’!umwijima, igihe cyarageze kurongera gutangira 
kubyutsa umutwe.

120

Nyuma ya Kaluvini, hari abizera bo mu bihande byo mu 
Burayi bw’!Amajyaruguru, biyigishije Bibliya, bagera 
ku mwanzuro ukurikira: Mu cyimbo cyo gusuka amazi 
ku gahanga k’!uruhinja,

121

umubatizo wagombye gukurikira urugero Yesu Yatanze, 
yuko umuntu agomba kwifatira icyemezo ku giti cye 
cyo kubatizwa, kandi akibizwa. Abo biswe Anabatisita.

122

Umubatizo wo kwibizwa, nkuko Yesu Yabatijwe.  Iryo 
hame ry’!ukuri ryari ryaribagiranye mu bihe 
by’!umwijima. Dore ko rishushanya gupfa ku cyaha, no 
kuzukira kubana n’!Imana mu bugingo bushya.

123

(Isomo: Abaroma 6:3, 4)"
“Ntimuzi yuko twese ababatirijwe muri Yesu Kristo 
twabatirijwe no mu rupfu rwe?

124

Nuko rero kubw’!umubatizo twahambanwe nawe mu 
rupfu rwe, 

125

kugira ngo nkuko Kristo yazuwe n’!ubwiza bwa Data 
wa twese abe ariko natwe tugendera mu bugingo 
bushya.”  "
Abaroma 6:3, 4.

126

Kugira ngo tubatizwe nkuko Yesu yabatijwe,

127

tugomba kumwigiraho

128

kwicuza ibyaha,

129

no kwemera Yesu nk’!Umukiza wacu.  Benshi muri abo 
Anabatisita barishwe, bazize kwizera kwabo 
kwababwirizaga kugera ikirenge mu cya Yesu 
bakabatizwa nk’!uko yabatijwe.

130

Uko niko itorero ry’Ababatisita ryatangiye, mu 
bwiyoroshye.

131

(Isomo: Matayo 28: 18, 19)"
“Nuko Yesu arabegera avugana nabo, ati: Nahawe 
ubutware bwose mw  ijuru no mw isi,

132

nuko mugende muhindure abantu bo mu mahanga yose 
abigishwa,

133

mubabatiza mu izina rya Data wa twese n’!Umwana 
n’!Umwuka Wera.”"
 Matayo 28:18,19.

134

Yesu Yasabye itorero rye, kugenda, kwigisha, no 
kubatiza, no guhindura abantu abigishwa."
 Abagorozi b’!Ababatisita baratumitse nkuko natwe 
tubigenza muri iki gihe!

135

Urabona, buri torero ryagiye rivumbura ukuri 
kwirengagijwe mu bihe by’!umwijima.  Uko bagendaga 
bavumbura ayo ahame y’!ukuri, abayoboke babo 
bishyiraga hamwe ;uko niko amatorero manini manini 
y’!Abaporotesitanti yavutse; nk’!Abaluteri, 
Abaperezibiteriyani n’!Ababatisita.

136

Nyuma, umugabo witwa Yohana Wesley wo mu 
Bwongereza atangira kwiga asoma Bibiliya ye.

137

Umuvandimwe we, Karoli, yanditse indirimbo nziza 
zihihimbaza Yesu, maze bumva ari byiza kuziririmba 
mu rusengero."
Banabonye ko kwakira impano y’!agakiza ku buntu 
atari byo byonyine by’!ingenzi, ko ahubwo bagomba no 
kumvira Imana, kandi bakabatizwa bakanakura muri 
ubwo buntu, ariko ko byose bigomba gushingira 
kw’!Ijambo ry’Imana ngo babe bera."
Yohana Wesley yari umugorozi mukuru, maze 
amazegupfa, abari kumwe nawe bafata ibyo yari 
yaratangiye n’!ibyo abandi bagorozi bari barigishije 
maze bahimba itorero ry’!Abametodisti.   

138

Nuko mu mpande zitari zimwe zo muri Amerika 
y’!Epfo, mu Buraya, muri Amerika  y’!Amajyaruguru, 
abantu batangiye kwiga ku byerekeye ku kugaruka kwa 
Yesu. 

139

Umugabo witwaga Wiliyamu Miller (soma Mileri cg 
Mila) wo muri Amerika ya Ruguru, yize ibyo 
amasezerano ya Yesu yo muri Yohana14. "
Akubitiraho kwiyigisha ubuhanuzi bwa Danieli 
n’!Ibyahishuwe, ku ngingo yo kugaruka kwa Yesu 
kwegereje.

140

Nuko bashingiye ku

141

ku byo Abawalidensi bigishije byerekeye kuri Bibliya,

142

no ku nyigisho za Huss ku byerekeye kumvira,

143

bashingira ku nyigisho za Luther (wasoma Luteri) 
zerekeye ubuntu,

144

bashingiye ku nyigisho za Calvin (soma Kaluvini) 
zerekeye ukwezwa,cyangwa ugukura,

145

bashingira ku nyigisho nyigisho z’!Anabatisita zerekeye 
umubatizo



22 – Hitamo Imara Ipfa

22

146

no ku nyigisho za Wesley zerekeye ugutungana, uwitwa 
Mileri yongeyeho irindi hame ry’!ingenzi rirebana n’!: 
uburyo kugaruka kwa Yesu kwegereje.

147

Nyuma ya Mileri, muvoma ya kidiventi yarakomeje. 
Bagenzi be nabo bavumbura ko, iyo umuntu apfuye, 
aba asinziriye muri Kristo,   ategereje  izuka.  Bibliya 
isobanura neza ko ibyo bitotsi bigarukira ku izuka. 
Mbega ukuntu bizaba ari byiza, abakunzi 
batandukanye ni bongera kubonana!

148

Abadivantisti ba mbere bavumbuye muri Bibliya:

149

1. Urupfu ni ibitotsi

150

2. Yesu ari hafi kugaruka

151

3. Azazura abapfuye igihe cy’!izuka ni kigera:

152

(Isomo: 1 Abatesalonike 4:16)"
“Kuko umwami ubwe azaza, amanutse ava mw ijuru, 
aranguruye ijwi rirenga, hamwe n’ijwi rya Malaika 
ukomeye, n’impanda y’Imana; nuko abapfiriye muri 
Kristo ni bo bazabanza kuzuka.” "
1 Abatesalonike 4:16.

153

Nyuma ya William  Miller, abemeye ibyo kugaruka kwa 
Yesu bavumbuye amagambo ya Yesu yo muri Yohana 
14:15. “Nimunkunda, muzitondera amategeko yanjye.”      
Na mwe murumva ko kugirana isano y’!urukundo na 
Yesu nta ko bisa. "
Kuko tumukunda, nta cyatubuza gukomeza amategeko 
Ye. "
Ntabwo ari amwe muri ayo mategeko, ahubwo ni buri 
tegeko,  yose uko yakabaye.

154

Itegereze ibyo Yesu Avuga muri Matayo 15:9. "
“Bansengera ubusa, kuko inyigisho bigisha ari 
amategeko y’!abantu.” Mbega ukuntu ariko bimeze 
muri iki gihe!"
Abantu barigisha inyigisho n’!amategeko y’!abantu.

155

Icyo umuntu avuga si cyo ngombwa.  Icya ngombwa ni 
icyo Imana Ivuga.

156

Ku byerekeye kuramya, tugomba kuramya Imana ku 
isabato, ari wo munsi Yihitiyemo. Ni umunsi udasanzwe 
Yaduhaye. Uko aya mahame y’!ukuri yagiye 
avumburwa, niko abantu bagiye bishyira hamwe, maze 
bashinga Itorero ry’!Abadivantisti b’!umunsi wa 
karindwi. "
Yesaya 58:13 na 14 hateganije ko hazabaho muvoma yo 
gusiba icyuho, cyaciwe mu mategeko y’!Imana.  Iryo 
somo rivuga kuri uwo munsi udasanzwe. 

157

(Isomo: Yesaya 58:13, 14)"
“N’!uhindukira ntukandagire isabato, ukanga gukora 
ibyo wishakiye ku munsi wanjye wera,

158

ahubwo ukita isabato umunezero, umunsi wera 
w’!Uwiteka ukawita uw’!icyubahiro, ukawubaha,

159

ntube icyigenge, ntiwishakire ibyo kwinezeza, 
ntiwivugire ibyo ushaka ku bwawe,

160

nuko uzishimira Uwiteka,

161

 na njye nzaguha kurambagira mu mpinga z’!igihugu, 

162

kandi nzagutungisha gakondo ya sogokuruza Yakobo. 
Akanwa k’Uwiteka ni ko kabivuze. “ 

163

Uwiteka Avuga yeruye ko kuri uwo munsi tudakwiriye 
gukora. Ntakujya mu mirimo izana inyungu kuri uwo 
munsi. Nta kujya mu bitunezeza ubwacu kuri uwo 
munsi. 

164

Ni umunsi wera."
 Ni dushyira Imana imbere ku Isabato, tuzasabagira mu 
byishimo kuri uwo munsi.  Isabato iranezeza."
Nta cyo Imana Itwambura - ahubwo Iduha umugisha 
udasanzwe. Ni nka  konji duhemberwa."
 Ivuga ko Izaduha kurambagira mu mpinga z’!igihugu. "
Mbega umugisha tuzabona ni tugira Imana nyambere 
mu bugingo bwacu ni dukurikira Imana kandi 
tukubahiriza Isabato nkuko Ibidusaba!

165

Kuri buri hame nyakuri ryose Imana Yigishije muri 
Bibliya, Satani yaryiganye macuri.

166

Imana Ivuga ko iyo dupfuye, dusinzirira mu gituro. Mu 
gucurika iryo hame, Satani avuga ko abapfuye bajya 
mw ijuru cyangwa mu muriro, cyangwa muri 
purugatori.

167

Imana Ivuga ko umubatizo ari ukwibizwa mu mazi 
menshi. Satani ati kuminjagira mu gahanga. Imana 
Yatanze amabwiriza yerekeye ubuzima, Satani ati ayo 
mabwiriza yavuyeho. Ihame nyakuri ryose, Satani 
aribonera ihame macuri. Maze ugasanga inyigisho 
zabaye urudubi.

168

(Isomo: Ibyahishuwe 18:2) "
Igitabo cy’!Ibyahishuwe kivuga ngo:”Arangurura ijwi 
rirenga ati: ‘Iraguye, iraguye, Babuloni,

169

ihindutse icumbi ry’!abadayimoni, aharindirwa  imyuka 
mibi yose, n’!ibisiga byose bihumanye”."
  Ibyahishuwe 18:2  Mu buhanuzi, Babuloni 
risobanurwa ngo: “urudubi rw’!amadini”."
Reba uguhamagara gukurikira:

170

(Isomo: Ibyahishuwe 18:4)"
“Numva irindi jwi rivugira mu ijuru riti: “Bwoko 
bwanjye nimuwusohokemo,

171

kugira ngo mwe gufatanya n’!ibyaha byawo, mwe  
guhabwa no ku byago byawo.” "
Ibyahishuwe 18:4.

172

Imana Irahamagara, ngo ubwoko bwayo buve mu 
rudubi, bwe gufatanya n’!ibyaha bya Babuloni. Nshuti 
ubungubu Yesu araguhamagara. Ubu ni cyo gihe cyo 
guhagararira Yesu!

173

(Isomo: Ibyakozwe n’!Intumwa 2:47)"
Reba uko ijambo ry’Imana rivuga: “ Bahimbaza Imana 
bashimwa n’abantu bose. Kandi uko bukeye Umwami 
Imana ikabongerera abakizwa.” "
Ibyakozwe n’!Intumwa 2:47.

174

(Isomo: 1 Abakorinto 12:13)"
“Kuko mu mwuka umwe twese ari mwo twabatirijwe 
kuba umubiri umwe, -naho twaba Abayuda cyangwa 
Abagiriki, twaba imbata cyangwa ab’!umudendezo--

175

kandi twese twujujwe umwuka umwe.”   "
 1 Abakorinto 12:13.

176

(Isomo:1 Abakorinto 1:18)"
“ Ijambo ry ‘umusaraba ku barimbuka ni ubupfu; 

177

 ariko kuri twebwe abakizwa, ni imbaraga z’!Imana.” "
1 Abakorinto 1:18.

178

Nkuko tumaze kubyiga uyu mugoroba, biragaragara ko 
mu mibereho ye no mu nyigisho ze, Yesu Yahishuye 
ukuri Yifuza ko abayoboke be bakurikira. Twasanze ko 
habayeho kurwanya ukuri, utaretse n’!itorero ry’!Imana, 
hakoreshejwe akarengane, gushayisha, no gucurika 
ukuri Yesu Yahaye itorero rye. Mu mateka no mu ijambo 
ry’!Imana hatweretse ko Kristo Ayobora itorero rye mu 
nzira irigarura mu kuri Yari Yararihaye Akiritangiza. 
Arararika abantu be ngo bave mu rudubi rw’!amadini 
baze mu kuri Yagaragarije mu murimo we. Mbese 
ntiwakunda gusubiza umuhamagaro wa marayika ngo 
“...bwoko bwanjye nimuwusohokemo”! Mbese 
ntiwakunda kuba umwe mu bagize itorero ry’!Imana 
rigizwe n’!abo “ bitondera amategeko y’!Imana bakagira 
kwizera nk’!ukwa Yesu”?"
Turararikirwa gusohoka muri Babuloni, kugira ngo 
dukore ibikwiriye."
Mbese ntukunda Yesu wawe? Ari hafi cyane kugaruka 
kutujyana imuhira aho ari mo kudutegurira ubu.  Mbese 
ntiwakunda kumukurikira aho Ajya hose?


